
Txillardegi 

Mugak 

Kulturgintzako 140 intelek-
tualek argitara duten Agiria ira-
kurri dut. 

Mamia eta sinadurak elkarri 
dagozkie. Sospresarik ez. 

Oro har, puntu batean egon 
naiteke osoki ados: isiltzea ez de-
la orain bidezkoa. Argi eta garbi 
mintzatzeko tenorea dugula. 

Herriraino ahotsa eta iritziak 
irits eraztea, ordea, ez zaio asko-
ri eskaintzen. «Inori» jartzeko 
zorian egon naiz.... Hor nonbait 
baita. 

Legetasuna, ofizialtasuna eta 
Estatua ikutu ezinezko totem sa-
kratu bihurtzen direnean, isil-
tzea besterik ez zaigu gelditzen 
errotik aurka gaudenoi. 

GARA eta "Egunkaria" dira 
gure azkeneko aukerak. Biba 
zuek! 

Baina zerok ere badituzue 
mugak. Nik neuk artikulu hau 
ostiralean bidali beharko dut 
(22), eta asteartera arte (26) ez 
da argitaratuko. 

Tarte horretan manifa larriak 
egongo dira (Donostiako barne);. 
eta seguru aski artikulu hau 
«out» irakurriko duzue datorren 
astean. 

Gaurkotasunetik ateko gaiak 
ikutzea izan daiteke irtenbide 
bat («marciano» itxura hartuz). 
Edo atzerriko kontuak ikutu. 
Edo-ta aspaldiko kontuak... 

Denotan, ordea, arazo bera, 
edo bertsua bederen: gatazka 
ezin larriagoa kalean eta fami-
lietan beretan pil-pilean dagoe-
larik, guk, idazleok... estratosfe-
ra politikoan kokatu behar! 

Zer egingo? Ez dakit. 


